X XUNTA
S ¢! DE GALICIA

jallaa

DEPUTACION PROVINCIAL
A CORUNA

Numero 52 /2021

CONVENIO DE COLABORACION ENTRE A AXENCIA TURISMO DE GALICIA E A
DEPUTACION PROVINCIAL DA CORUNA PARA O COFINANCIAMENTO DO BONO
TURISTICO DA XUNTA DE GALICIA

Na Corufiia, a 14 de xuiio de 2021

REUNIDOS

Por unha parte, D. Alfonso Rueda Valenzuela, vicepresidente primeiro e conselleiro
de Presidencia, Xustiza e Turismo, en representacion da Axencia de Turismo de
Galicia (CIF Q1500394J), en calidade de presidente, segundo se establece na
Disposicion adicional novena do Decreto 130/2020, do 17 de setembro (DOG num.
190, do 18 de setembro), e de conformidade coa atribucién do artigo 15.2.c) dos
estatutos da Axencia Turismo de Galicia, aprobados polo Decreto 196/2012, do 27 de
setembro (DOG num. 193, do 9 de outubro).

Doutra parte D. Valentin Gonzdlez Formoso, presidente da Deputacién provincial da
Coruina, (CIF P1500000C), que actua en nome e representacion daquela, en virtude
das atribucidons que lle confire o artigo 106da Lei 5/1997, do 22 de xullo de
administracion local de Galicia e concordantes da Lei 7/1985, do 2 de abril,
reguladora das Bases de Réxime Local.

Intervenen en funcion dos seus respectivos cargos en exercicio das facultades que,
para convir en nome das entidades que representan, tefien conferidas

EXPONEN

Primeiro.- Que a Comunidade Autdnoma de Galicia, segundo o disposto no artigo
27.21 do Estatuto de autonomia de Galicia, ten competencia exclusiva en materia
para a promocion e ordenacién do turismo.

Segundo.- Que a Axencia Turismo de Galicia, segundo o Decreto 196/2012, do 27 de
setembro, polo que se crea a Axencia de Turismo de Galicia e se aproban os seus
estatutos, ten como obxectivo, impulsar, coordinar e xestionar a politica autonémica
en materia de turismo e, en especial, a promocién e a ordenacién do turismo dentro
da comunidade.

Para lograr esta finalidade a Axencia Turismo de Galicia, acomete no dmbito das suas
competencias, un decidido apoio @ promocion e fomento do sector turistico de
Galicia a través daquelas accidns que lle permiten acadar os seus obxectivos

Terceiro.- Que entre as competencias que, no relativo as relacions coas entidades
locais galegas, corresponden 4@ Xunta de Galicia, de acordo co disposto nos artigos
194 y 195 da Lei 5/1997, do 22 de xullo, de Administracién local de Galicia, estd a de
cooperacidon e colaboracién, podéndose levar a cabo mediante a subscriciéon de
convenios

Cuarto.- Que, de acordo co artigo 6 da Lei 7/2011, de 27 de outubro, do Turismo de
Galicia, corresponde as entidades locais supramunicipais, sen prexuizo das
competencias establecidas pola lexislacion de réxime local, a promocién dos recursos
turisticos que se determinen dentro do seu ambito territorial, en coordinacién con
todos os entes locais afectados e a Administracion autondmica.

Quinto.- Que o Programa Bono Turistico trata de estimular a demanda turistica
interna en Galicia, que se instrumenta coa materializacién dun bono vinculado a
adquisicion de servizos e prestaciéns turisticas en Galicia en calgquera dos
establecementos que se sumen ao programa. O bono é una tarxeta de prepagamento
gue se entregara as persoas beneficiarias que voluntariamente o soliciten e se
cargara dunha soa vez coa contia que se determine nas bases reguladoras da axuda.
Podera ser empregado nos establecementos de aloxamento turistico e axencias de
viaxes, asi como nos seus servizos asociados, que se adhiran ao programa a través da
correspondente convocatoria.

As achegas doutras administraciéns publicas, como é o caso da Deputacién provincial
da Corufia, permite que o programa expanda o seu efecto sobre o sector da
hostalaria, logrando asi una optimizacién dos recursos publicos destinados ao sector.

En consecuencia, as partes acordan subscribir o presente convenio con suxeicién as
seguintes

CLAUSULAS
Primeira.- Obxecto do convenio.

Constitue o obxecto deste convenio establecer o marco da colaboracién entre as
partes asinantes para o cofinanciamento do programa Bono Turistico no ano 2021.

As actuacions obxecto deste convenio executaranse por parte da Axencia de Turismo
de Galicia mediante a publicacién e resolucién dunha convocatoria publica de
concorrencia non competitiva pola que se estableza o procedemento de concesidn
da tarxeta Bono turistico para o ano 2021.

Segunda.- Orzamento e operativa da colaboracion.

O importe total do proxecto estimase en dous millédns trescentos mil euros
(2.300.000,00 €), coa seguinte distribucion:

e A Axencia de Turismo de Galicia, dous milléns de euros (2.000.000 €) con cargo &
aplicacion orzamentaria 05.A2.761A.480.0, cddigo de proxecto 2020 00001.

e A Deputacién provincial da Corufia, trescentos mil euros (300.000 €) con cargo &
aplicaciéon orzamentaria 0510/4321/45101. Tendo en conta que a poboacién da
provincia é en torno a un 41,50 % da poboacion de Galicia, a Deputacion financia
coa sUa achega o 31,43 % do gasto previsto para aos beneficiarios potenciais da
provincia da Corufa.

Os fondos comprometidos pola Deputacidn provincial da Coruna xeraran crédito na
antedita aplicacion orzamentaria.

Estes fondos comprometidos pola Deputacién provincial da Corufia ingresaranse,
unha vez asinado este convenio, no Tesouro Publico da Xunta de Galicia na sua conta
operativa aberta na entidade ABanca (Conta n2: ES96 2080 0388 2731 1000 2484), no
concepto de: Colaboracién financeira coa Axencia de Turismo de Galicia para o
cofinanciamento do programa Bono Turistico no ano 2021, no marco do convenio
asinado o 16/03/2021.

Coa achega da Axencia de Turismo de Galicia, da Deputacion provincial da Coruna e
doutras achegas que no seu caso puideran incrementar a dotacién do programa, a
Axencia de Turismo de Galicia convocard o procedemento de concesién da tarxeta
Bono turistico para o ano 2021.

Rematado o programa, a Axencia de Turismo de Galicia remitira certificacion da total
realizacion da mesma e de que os fondos se destinaron ao financiamento das accidns
descritas neste convenio.

Terceira.- Compromiso das partes.

A Axencia Turismo de Galicia comprométese 4 realizacion dunha convocatoria publica
de concorrencia non competitiva pola que se estableza o procedemento de
concesion da tarxeta Bono turistico para o ano 2021.

Asi mesmo, a Axencia Turismo de Galicia comprométese a incorporar no desefio do
tarxeta, que en todo caso se axustara 4s normas que para este tipo de tarxetas tefian
establecidas tanto a entidade bancaria como os sistemas de medios de pago
asociados, tanto o simbolo e logotipo que conforman a imaxe corporativa
institucional do Goberno e da Administraciéon da Comunidade Auténoma de Galicia
como o simbolo e logotipo da identidade corporativa institucional da Deputacion
Provincial da Corufia.

A Deputacién Provincial da Corufia comprometese ao cofinanciamento do programa
Bono Turistico no ano 2021 de acordo co establecido na cldusula segunda.

Cuarta.- Inexistencia de relacion laboral.

A subscricidon do presente convenio non implicara relacién laboral ou de calquera
outra natureza entre a Axencia Turismo de Galicia, e as persoas ou profesionais que
desenvolvan as acciéns que constitien o obxecto do mesmo, de xeito que non se lle
poderd esixir responsabilidade algunha directa nin subsidiaria por actos ou feitos
acaecidos no desenvolvemento deste.

Quinta.- Comision de seguimento.

Para o seguimento do convenio e da sua execucion asi como para proponer solucidns
aos conflitos que poidan xurdir na aplicacion e interpretacién das clausulas do
convenio constituirase unha comision de seguimento que estard integrada por un
representante designado por cada unha das partes asinantes e por un representante
da Axencia Turismo de Galicia.

A actuacidon da Comision de Seguimento axustarase ao establecido nos preceptos
basicos da Lei 40/2015, do 1 de outubro, de réxime xuridico do sector publico, e na

Lei 16/2010, de 17 decembro, de organizacion e funcionamento da administracion
xeral e do sector publico autonédmico de Galicia.

Sexta.- Modificacion do convenio.

As modificaciéns do convenio adoptaranse por acordo expreso e escrito das partes
asinantes, e de acordo cos tramites que esixa a normativa vixente.

Sétima.- Causas de resolucion.

Seran causas de resolucion deste convenio:

- Oincumprimento do seu obxecto.

- Oincumprimento total ou parcial de calquera das cldusulas que nel se establecen.

- Otranscurso do tempo fixado sen que se executen e/ou xustifiquen as actuaciéns
obxecto da subvencién ou sen se ter acordado a sua prorroga.

- 0O acordo unanime de todos os asinantes.
- A decision xudicial declarativa da nulidade do convenio.

- Calquera outra causa prevista nas leis.

Oitava.- Natureza xuridica, réxime xuridico e xurisdicion competente.

A este convenio seralle aplicable o réxime xuridico previsto nos artigos 47 a 53 da Lei
40/2015, do 1 de outubro, do réxime xuridico do sector publico, concibindose como
un convenio de cardcter administrativo que se rexe polas suas clausulas e, no seu
defecto, aplicaranselles os principios establecidos na norma reguladora de contratos
do sector publico, para resolver as lagoas e dubidas que se puidesen presentar

As controversias derivadas da aplicacién ou interpretacion do presente convenio
seran resoltas en ultima instancia pola persoa titular da Direccidon da Axencia Turismo
de Galicia, cuxas resolucions pofien fin a via administrativa. Sera competente a
xurisdicion contencioso-administrativa para resolver na via xurisdicional as citadas
controversias.

Novena.- Publicidade e rexistro do convenio. Consentimento para a publicidade de
datos persoais que figuran no convenio.

En cumprimento do disposto na Lei 1/2016, do 18 de xaneiro, de transparencia e bo
goberno as persoas asinantes do convenio manifestan o seu consentimento para que
os datos relacionados co obxecto do convenio poidan ser publicados no Portal de
Transparencia e Goberno Aberto e a Direccidn da Axencia Turismo de Galicia remitira
os datos necesarios para a publicidade do acordo nos rexistros publicos e informara
na sta paxina web oficial da subscricién cos seguintes datos basicos: identificacién
das partes, data da sinatura, finalidade e periodo de vixencia. A sinatura do acordo
leva implicita a autorizacién para o tratamento necesario dos datos e a referida
publicidade.

No cumprimento do disposto no artigo 20.1 da Lei 38/2003, xeral de subvenciéns, e
demais normativa de desenvolvemento, os datos do presente convenio seran
remitidos & Intervencién xeral do Estado, para que sexan incorporados & Base de
Datos Nacional de Subvencidns, coa exclusiva finalidade prevista en dito precepto. e
co debido respecto & proteccidon dos datos de caracter persoal, segundo o previsto na
Lei organica 3/2018 de 5 de decembro de Proteccidn de Datos Persoais e garantia dos
dereitos dixitais.

Décima.- Proteccion de datos persoais.

As partes asinantes responsabilizaranse de que calquera tratamento de datos
persoais que puideran levarse a cabo en virtude do mesmo se realice con absoluto
respecto as normas de seguridade e de conformidade co establecido no Regulamento
2016/179 (UE) Xeral de Proteccién de datos (en adiante, RXPD), na Lei Organica
3/2018, do 5 de decembro, de proteccidén de datos persoais e garantia dos dereitos
dixitais (en adiante, LOPDGDD) e demais normativa concordante.

Os datos persoais das persoas fisicas asinantes do Convenio serdn tratados polos
asinantes unicamente para a adecuada formalizacion e desenvolvemento do mesmo
e en base ao disposto no artigo 6.1 b) do RXPD.

Décimo primeira.- Vixencia.

Este convenio entrard en vigor na data da sua sinatura e terd vixencia ata o 31 de
decembro de 2021.

Décimo segunda.- Notificacion electronica.

Segundo o artigo 14.2 da Lei 39/2015, do 1 de outubro, do procedemento
administrativo comun das administracidons publicas, os colectivos que estan
obrigados a relacionarse a través de medios electrénicos coas administracion

publicas, e polo tanto, a recibir notificaciéns por canles electrdnicas son: as persoas
xuridicas, as entidades sen personalidade xuridica, os colexios profesionais, os que
representen un interesado que estea obrigado a relacionarse electronicamente coa
Administracién e, os empregados das administracidns publicas para os tramites que
realicen con elas por razén da sua condicion de empregado publico.

As notificacions realizaranse sé por medios electronicos a través do Sistema de
Notificacion Electrénica de Galicia Notifica.gal, (https://notifica.xunta.gal). Para poder
acceder a unha notificacién electrdnica, o interesado debera contar cun certificado
electrénico asociado ao NIF que figure como destinatario da notificacion (persoa
fisica ou xuridica). Asi mesmo, o interesado pode autorizar a calquera outra persoa a
acceder ao contido das suas notificacidns.

Faise constar que o presente convenio foi aprobado polo Pleno da Corporacién de
data 28 de maio de 2021.

E en proba de conformidade de canto antecede, asinan este documento por
cuadriplicado exemplar o presente convenio no lugar e data indicados no
encabezamento.

Pola Axencia Turismo de Galicia Pola Deputacién Provincial da Coruiia

Alfonso Rueda Valenzuela Valentin Gonzalez Formoso

O Secretario Xeral
da Deputacién Provincial da Coruiia

José Luis Almau Supervia

